
ԵՐԵՎԱՆԻ ՔԱՂԱՔԱՊԵՏԱՐԱՆ

ՀՀ, 0015, ք. Երևան, Արգիշտիի 1

№Ն/11139-25					                                 

«ԴԵԼՏԱ ՍԵՔՅՈՒՐԻԹԻ» ՍՊԸ ՏՆՕՐԵՆ 
ՀԱՅԿ ՂԱԶԱՐՅԱՆԻՆ
(ք․ Երևան, Վադանանց 18/2, 
deltasecarm@gmail.com հեռ․՝ 098911343)


ԾԱՆՈՒՑՈՒՄ
Պայմանագիրը միակողմանի /մասնակի/ լուծելու մասին

	Երևանի քաղաքապետարանի և «Դելտա Սեքյուրիթի» ՍՊԸ–ի /այսուհետ՝ Ընկերություն/ միջև 07.12.2023թ․ կնքվել է ԵՔ-ԷԱՃԾՁԲ-23/135 ծածկագրով Երևանի քաղաքապետարանի կարիքների համար ծառայությունների մատուցման գնման պայմանագիր, որի 1.1 կետի համաձայն՝ «Պատվիրատուն հանձնարարում է, իսկ Կատարողը ստանձնում է Երևան քաղաքի զբոսաշրջային սոցիալական մեդիա էջերի ստեղծման, խթանման և առաջխաղացման ծառայությունների մատուցման պարտավորությունը (այսուհետ` ծառայություն)` համաձայն սույն պայմանագրի (այսուհետ` պայմանագիր) անբաժանելի մասը կազմող N 1 հավելվածով սահմանված Տեխնիկական բնութագրի պահանջների»։
	Ընկերության կողմից չի կատարվել պայմանագրի անբաժանելի մասը կազմող N 1 հավելվածով սահմանված Տեխնիկական բնութագրով պահանջված ամբողջ ծառայությունները, մասնավորապես՝ 

- Facebook ցանցում հավանումների քանակը չի հասել առնվազն 50 հազարի:  
- Հրապարակված բովանդակությունը հիմնականում վիրուսային տարածում չի գտել: 
- Տեսանյութերը և լուսանկարները բարձր որակով չեն տրամադրվել Պատվիրատուին: 
- Ընկերության կողմից միայն մեկ անգամ է եղել տեղացի ինֆլուենսերի ներգրավում, այլ ոչ թե ժամանակ առ ժամանակ: 
- Սոցիալական էջերում գովազդի համար չի ծախսվել Պայմանագրով նախատեսված շաբաթական 70 ԱՄՆ դոլար բյուջեն:  Գովազդի թիրախային շուկաներում՝Վրաստան, Ռուսաստան, ԱՄԷ, Կատար, գովազդ չի տեղադրվել: 
- Ընկերությունը ձեռք չի  բերել Facebook և Instagram կայքերի էջերի կապույտ նույնականացման նշանը, որը պաշտոնապես հաստատում է, որ էջերը պատկանում են Երևանի քաղաքապետարանի մշակույթի և տուրիզմի վարչության տուրիզմի բաժնին: 
Ծառայությունների մատուցման ժամկետ էր սահմանված մինչև 2025թ. փետրվարի 1-ը  ներառյալ։
	ՀՀ քաղաքացիական օրենսգրքի 408-րդ հոդվածի համաձայն՝ «Պարտավորության խախտում է համարվում այն չկատարելը կամ անպատշաճ /կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ/ կատարելը»։
		Պայմանագրի 2.1.3 կետի համաձայն` Պատվիրատուն իրավունք ունի միակողմանի լուծել պայմանագիրը /լրիվ կամ մասնակի/, եթե Կատարողն էականորեն խախտել է պայմանագիրը: Կատարողի կողմից պայմանագիրը խախտելն էական է համարվում, եթե՝ 
	ա) մատուցված ծառայությունը չի համապատասխանում պայմանագրի N 1 և/կամ N 2 հավելվածով սահմանված պահանջներին: 
բ) խախտվել է ծառայության մատուցման ժամկետը։
	Հաշվի առնելով այն հանգամանքը, որ Ընկերությունը խախտել է պայմանագրով սահմանված պարտավորությունները և  ղեկավարվելով վերը նշված իրավական հիմքերով, Պատվիրատուն միակողմանի /մասնակի/ լուծում է պայմանագիրը։
	Պատշաճ ծանուցումն ապահովելու նպատակով՝ կկիրառվի ՀՀ Կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման մասին» Կարգի 33-րդ կետի 17-րդ ենթակետով սահմանված դրույթները։
	«Գնումների մասին» օրենքի 6-րդ հոդվածի 1-ին մասի 6-րդ կետով նախատեսված հիմքերն ի հայտ գալու դեպքում, Պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում։ Ընդ որում սույն կետում նշված որոշումը Պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը /ծանուցումը/ հրապարակելու օրվան հաջորդող տասներորդ օրը։ Որոշումը կայացվելուն հաջորդող օրը այն գրավոր տրամադրվում է լիազորված մարմնին և մասնակցին։ Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում որոշումը ստանալուն հաջորդող քառասուներորդ օրվան հաջորդող հինգերորդ օրը, իսկ որոշումն ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում՝ տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգերորդ օրը, եթե դատական քննության արդյունքով որոշման կատարման հնարավորությունը չի վերացել։
Ընդ որում, եթե՝
  			սույն կետով նախատեսված՝ լիազորված մարմնին որոշումը ներկայացվելու վերջնաժամկետը լրանալու օրվա դրությամբ մասնակիցը կամ պայմանագիրը կնքած անձը վճարել է հայտի, պայմանագրի և (կամ) որակավորման ապահովման գումարը, ապա Պատվիրատուն տվյալ մասնակցին ցուցակում ներառելու պատճառաբանված որոշումը չի ներկայացնում լիազորված մարմին.
			մասնակցի կամ պայմանագիրը կնքած անձի կողմից հայտի, պայմանագրի և (կամ) որակավորման ապահովման գումարի վճարումն իրականացվել է լիազորված մարմնին որոշումը ներկայացվելու վերջնաժամկետը լրանալուց հետո, բայց ոչ ուշ, քան մասնակցին կամ պայմանագիր կնքած անձին ցուցակում ներառելու վերջնաժամկետը լրանալու օրը, ապա պատվիրատուն դրա մասին գրավոր տեղեկացնում է լիազորված մարմին, որի հիման վրա մասնակիցը չի ներառվում ցուցակում:


ՀԱՐԳԱՆՔՈՎ՝ 
ՄՇԱԿՈՒՅԹԻ ԵՎ ՏՈՒՐԻԶՄԻ ՎԱՐՉՈՒԹՅԱՆ ՊԵՏ
ԳՈՇ ՍԱՐԳՍՅԱՆ

